
Um leikskólann 

Heilsuleikskólinn Krógaból Bugðusíðu 3, 603 Akureyri 

Skólastjóri: Anna R. Árnadóttir 

 

Krógaból var stofnað af foreldrum 19. júní 1986 og hóf starfsemi sína í einbýlishúsi að 

Löngumýri 16. Leikskólinn flutti í Glerárkirkju 5. ágúst 1989 í hluta af núverandi húsnæði. 

Akureyrarbær tók við rekstrinum 1. júní 1990 og fjöldi barna hélst svipaður. Krógaból og 

leikskólinn Sunnuból sameinuðust í byrjun ágúst 1994, rýmin urðu þá 72 og leikskólinn 

fjögrra deilda. Krógaból stækkaði aftur 3. september 2001 úr 72 rýmum í 99 rými og varð 

fimm deilda leikskóli.  

Rekstraraðili: Akureyrarbær 

 

Tölulegar upplýsingar um börn 

Fjöldi barna 96-99. 

Áætlaður fjöldi dvalarstunda 770-794 klst.  

Meðaldvalartími barna 8,02 klst. 

Fjöldi sérkennslubarna 11 börn. 

Fjöldi tvítyngdra barna 12 börn. 

 

Starfsmannamál 

Heildarfjöldi stöðugilda 23,87%, 

Heildarfjöldi starfsmanna 36 með starfsmönnum með sérkennslu, 

Hlutfall fagmenntunar á deild 100%, 

Hlutfall fagmenntunar af heildarstöðugildum 72,72%, 

19 leikskólakennarar (af þeim eru 5 með sérkennslu), 1 grunn- og framahaldsskólakennari, 

1 íþróttakennari, 2 þroskaþjálfar ( 1 með sérkennslu), 1 BS í sálfræði, 1 nútímafræði,  

5 leiðbeinendur, 1 leiðbeinandi frá atvinnumiðlun og 3 starfsmenn í eldhúsi. 

Starfsþróunaráætlun: 

o Leiðtogastjórnun - markþjálfun fyrir stjórnendur skóla, 

o Líðan í starfi, hvernig getur starfsmaðurinn bætt líkamlega og andlega líðan, 

o Núvitund kennara,  

o Upplýsingartækni, hvernig kennarinn getur nýtt sér tæknina sem best í starfi, 

o Innleiðing snjalltækja í kennslu. Öpp innleidd til kennslu í leik og starfi með 

börnum. Áhersla lögð á öpp sem nýtast í málrækt og læsiskennslu,  

o Námsefni og námsgögn til forritunar fyri leikskólabörn, 

o Hreyfifærni - færni til framtíðar,  

o Rödd kennarans, atvinnutæki, áframhaldandi fræðsla,  

o Hvernig getum við bætt hljóðvist í leikskóla, áframhaldandi vinna, 

o Nýliðafræðsla fyrir nýja kennara, 

o Námskeið í Hljóm-2 fyrir nýja kennara, 

o Námskeið í EFI-2 málþroskaskimun fyrir nýja kennara. 

 

Öryggismál: 

o Skyndihjálparnámskeið er haldið á þriggja ára fresti fyrir kennara og 

starfsmenn. Skyndihjálparnámskeið var haldið fyrir kennara og starfsmenn, 

haldið á þriggja ára fresti, 

o Eldvarnarnámskeið, fyrirlestur 1 klst. og verkleg kennsla fyrir alla, 

kennara/starfsmenn, umsjón Slökkvilið Ak. haldið á þriggja ára fresti,  

o Námskeið fyrir áfallateymi leikskólans ca. 3 klst. námskeið haldið á þriggja ára 

fresti,  

o Vinnueftirlit: Námskeið fyrir öryggistrúnaðarmann og öryggisvörð, 

4 -8 klst. námskeið annað hvert ár. 

 

Faglegar áherslur 

 

Sýn Krógabóls 

Að efla siðferðisvitund barna og fullorðinna í þeim tilgangi að verða bæði góð og fróð 

manneskja. 

Stefna Krógabóls  

Að börnin tileinki sér lífsleikni í gegnum allt nám leikskólans. Lífsleikni byggist á alhliða 

þroska, færni til samskipta, rökrænnar tjáningar og að bera virðingu fyrir umhverfi sínu. Lögð 

er áhersla á að auka gleði og vellíðan barnanna í leik og starfi með áherslu á hreyfingu og 

næringu.  

Í Krógabóli leggjum við til grundvallar tvær stefnur, skóla fyrir alla og snemmtæka íhlutun. 

  

Markmið 

o Að börn, foreldrar og kennarar séu ánægðir og líði vel í leikskólanum, 

o Að efla jákvæða sjálfsvitund, sjálfstraust og sjálfsmynd barnanna þannig að þau verði 

sjálfstæðir einstaklingar, 

o Að börnin öðlist skilning á tilfinningum sínum og annarra, sýni samkennd og beri 

virðingu fyrir umhverfi sínu, 

o Að siðferðisvitund barna eflist í þeim tilgangi að þau verði bæði góð og fróð, 

o Að gott samstarf, traust og gagnkvæm virðing skapist milli heimilis og skóla, 

o Að bjóða upp á fjölbreytt skapandi nám sem eflir alhliða þroska barnsins, veki með 

því forvitni og örvi hugmyndaflug þess. 

Lífsleikni 

o Lífsleikni byggist á að börnin verði sjálfstæðir einstaklingar og öðlist trú á eigin getu, 

o Að börnin tileinki sér innri aga, séu fær um að sýna kurteisi og samkennd og temji sér 

virðingu fyrir umhverfi sínu, 

o Að börnin læri að þekkja tilfinningar sínar eins og gleði, sorg og reiði og að hafa 

taumhald á þeim. 

Stefna Krógabóls er að börn tileinki sér lífsleikni í gegnum allt námið í leikskólanum. 

Lífsleikni byggist á alhliða þroska, færni til samskipta, rökrænni tjáningu og virðingu fyrir 

umhverfin. Lífsleikni er kennd með hjálp dygða í verkefnavinnu, leik og í gegnum daglegt 

starf.  

Leikurinn 

o Leikur er nám. Frjáls og sjálfsprottinn leikur er hið eðlilega tjáningarform barna,  

o Í gegnum leikinn öðlast börnin fjölþátta reynslu, þau skynja nýjar tilfinningar, nýjar 

upplifanir, efla samskipti sín á milli og öðlast færni til að ráða fram úr sínum 

ágreiningsefnum. 

Í Krógabóli er leikurinn aðalnámsleið barnanna og er hann sem rauður þráður í öllu okkar 

starfi. 

Hreyfing og næring 

o Að stuðla að andlegri og líkamlegri vellíðan barna, 

o Líðan, heilsa og heilbrigði barna hefur áhrif á getu þeirra til að læra og þroskast á 

jákvæðan hátt. Heilbrigði nær yfir líkamlega, andlega og félagslega vellíðan. 

Krógaból er heilsuleikskóli og aðili að Samtökum heilsuleikskóla. Í leikskólanum er 

heilsuefling höfð að leiðarljósi. Markmið heilsustefnunnar er að venja börn strax í barnæsku 

við heilbrigða lífshætti með það í huga að þeir verði hluti af lífsstíl þeirra til framtíðar. Lögð 

er áhersla á hreyfingu, fræðslu og að börnin fái hollan og næringarríkan mat úr sem flestum 

fæðuflokkum daglega. Hreyfing og næring skiptir máli fyrir vellíðan og árangur í námi og 

starfi.  

Málrækt 

o Markmiðið er að gefa börnum tækifæri á að kynnast tungumálinu og möguleikum þess 

á fjölbreyttan hátt í leik og starfi, 

o Málrækt er samofin daglegu starfi í leikskólanum, unnið er með ýmis verkefni sem 

miða að því að auka skilning og hæfni barna til að tjá sig og koma hugmyndum sínum 

á framfæri. Snjalltækni í læsi og málrækt miðar að því að efla málrækt í leikskólanum 

og nýta snjalltækni á skapandi hátt.  

Í daglegu starfi og leik gefast mörg tækifæri til að vinna með málið t.d. í gegnum umræður, 

hlutverkaleiki, samverustundir, borðvinnu, skipulagt starf og lestur. Í dagsins önn er unnið 

með orðaforða barnanna með því að setja orð á athafnir og hluti. Málræktin fléttast inn í allt 

starf leikskólans. 

Skóli fyrir alla 

o Krógaból er skóli fyrir alla og er lögð áhersla á að mæta náms- og félagslegum þörfum 

allra barna. Notaðar eru fjölbreyttar aðferðir til að þróa uppeldisstarf með getubreiðum 

barnahópi. 

Hægt er að nálgast allar upplýsingar um stefnu og markmið Krógabóls inni á heimasíðu 

leikskólans, slóð: https://krogabol.is/  

Mat og umbætur 

Innra mat – hvað  á að meta:  

Matstæki leikskólans: 

Heilsubók barnsins, fer inn á alla þroskaþætti barnsins. Skráningar eru gerðar í nóvember og 

mars ár hvert. 

EFI-2 málþroskaskimun fyrir börn á fjórða ári. Skimunin metur málskilning og tjáningu 

barnsins og fara öll börn sem eru á fjórða ári í málþroskaskimun. 

Hljóm-2 gerir athugun á hljóð- og málvitund 5 ára barna. Hljóm athuganir eru gerðar í 

október ár hvert.  

Starfsáætlun er unnin á hverri deild að hausti og síðan er mat unnið út frá starfsáætlun í lok 

skólaársins.  

Umsögn og mat vegna 6 ára barna. Umsögn og mat 6 ára barna er unnið á vorönn og skilað að 

vori í grunnskóla barnsins.  

 

 

Matstæki leikskólans ef grunur er um frávik í þroska: 

o Íslenski þroskalistinn og Smábarnalistinn, meta mál- og hreyfiþroska, 

o AAL athugunarlisti, atferli leikskólabarna, 

o Tras málþroskaskráning, skráning á málþroska barna frá 2-5 ár, 

o  AEPS, færnimiðað matstæki. 

Umbótaáætlun – þróunarstarf – nýbreytni: 

Krógaból hefur frá haustinu 2014 verið í þróunarverkefni um læsi í samstarfi við Miðstöð 

skólaþróunar við Háskólann á Akureyri sem lýkur vorið 2018. Vorið 2015 fékk leikskólinn 

styrk úr Sprotasjóði upp á 2 milljónir. Heiti þróunarverkefnisins er: Læsi og námsumhverfi í 

leikskólanum – að koma til móts við nýja kynslóð. 

Í þróunarverkefninu eru áhrif snjalltækja á læsisþróun ungra barna skoðuð út frá yfirskriftinni  

„hagnýtt læsi á öllum námsviðum“ og hugtakinu snjalllæsi. Snjalltæki eru gefandi viðbót við 

læsisnám og málþroska ungra barna sé vel og faglega að slíkri vinnu staðið. Markmiðið með 

þróunarverkefninu er að vinna með málþroska og læsi í gegnum leik og setja markvisst upp 

læsishvetjandi leiðir. Skapa umhverfi sem örvar og hvetur nemendur til að nýta sér snjalltæki 

og öpp tengd orðum, hugtökum, bók – og tölustöfum, ritmáli, samræðum, hlustun, lestri, 

tjáningu og miðlun. Að efniviður, leikföng og snjalltæki stuðli að uppgötvun og námi barna í 

gegnum leikinn.  

 

Vorið 2016 fékk leikskólinn styrk úr Sprotasjóði upp á 3,5 milljónir í þróunarverkefnið með 

áherslu á: Frumkvöðla- og nýsköpunarmennt.  

Vinna með nýsköpun í huga er að vinna að framförum sem miða að því að gera betur, byggja 

ofan á fyrri þekkingu og horfa fram á við í nýjar áttir. Nýsköpun er að búa til eitthvað nýtt eða 

endurbæta það sem þegar er til staðar og í raun undirstaða framþróunar. Með því að hugsa út 

frá nýsköpun eru meiri líkur til að starfsfólk setji sitt mark á starfið, eigi hlutdeild í því, verði 

jákvæðara gagnvart breytingum, auki samstarf og um leið verði menning skólans faglegri og í 

takt við samfélag í örri og síbreytilegri þróun.  

Vefurinn Snjalltækni í leikskólastarfi var opnaður 1. desember 2017 en hann er afrakstur 

þróunarstarfs í læsi og snjalltækni. Vefurinn er fræðslu og upplýsingarvefur fyrir kennara og 

foreldra. Inni á vefnum eru öpp til efla málþroska barna og til að þróa nýjar leiðir til að læra, 

kenna o.fl. 

Verkefnastjóri þróunarverkefnissins var Íris Kristinsdóttir leikskólakennari í Krógabóli í 30% 

starfi frá 1. ágúst 2016 og í 10% starfi frá 1. ágúst 2017 til 31. desember 2017 síðan í 

tímavinnu til  maí 2018. Verkefnastjóri hélt utan um verkefnið og aðstoðaði kennara. Í 

leikskólanum er starfandi  málræktarnefnd sem er skipuð einum fulltrúa frá hverri deild ásamt 

sérkennslustjóra og leikskólastjóra.  

Þróunarverkefninu lauk formlega í loka ágúst 2018. Hægt er að nálgast áfangaskýrslur og 

lokaskýrslur inni á snjalltæknisíðu Krógabóls slóð: http://snjalltaekni.xoz.is/.  

Skólaleikur er vistunarform sem var í boði fyrir börn fædd 2012 á Akureyri sem voru að fara í 

grunnskóla að hausti. Skólaleikur var í boði frá 7. ágúst til 20. ágúst í öllum grunnskólum 

Akureyrar í umsjá grunnskólanna með aðstoð frá leikskólunum. Skólaleikur var með aðstöðu í 

frístund í Síðuskóla og hafði aðgang að íþróttasal ásamt því að fá morgunmat, hádegismat og 

síðdegishressingu sem matráður Síðuskóla sá um. Fjöldi barna í skólaleik í Síðuskóla voru 27 

frá Krógabóli og 10 frá öðrum leikskólum en börnin voru að fara í sex ára bekk í Síðuskóla. 

Frá Krógabóli fóru tveir kennarar, einn kennari frá Hulduheimum Seli og tveir starfsmenn frí 

stundar frá Síðuskóla. 

 

Aðalnámskrá leikskóla.  

Leikskólinn var í samstarfi við Miðstöð skólaþróunar við HA veturinn 2013-2014 að leggja 

drög að nýrri námskrá Krógabóls í samræmi við Aðalnámskrá leikskóla sem kom út 2011.  

Ný námskrá leikskólans var unnin að stórum hluta á skipulagsdögum í september 2014. 

Námskrá Krógabóls er árgangsmiðuð skólanámskrá og var hún prufukeyrð skólaárið 2014 -

2015. Sumarið 2015 var námskráin lesin yfir af námskrárnefnd leikskólans og samþykkt. 

Haustið 2015 voru matsblöð fyrir hvert námssvið tilbúin í námskrá. Veturinn 2016 til 2017 

var námskráin endurskoðuð og lagfærð af kennurum leikskólans.  

 

Haustið 2015 var ákveðið að opna facebooksíðu fyrir leikskólann og á hver deild sína lokaða 

síðu. Markmiðið er að gera upplýsingar um starfið aðgengilegri fyrir foreldra og gefa þeim 

innsýn í daglegt líf barnsins í leikskólanum. Facebooksíðan hefur hefur gefist vel og er góður 

upplýsingarmiðill fyrir leikskólann til að koma upplýsingum á fljótlegan og auðveldan hátt til 

foreldra. 

 

Foreldrasamstarf 

Foreldraráð og foreldrafélag 

Við leikskólann er starfandi foreldrafélag sem samanstendur af fimm fulltrúum foreldra og 

tveimur varamönnum. Einn fulltrúi frá leikskóla er tengiliður við stjórn og eru það skólastjóri 

eða aðstoðarskólastjóri.  

Foreldrafundir eru 3 - 5 sinnum á ári eða eftir þörfum. Stjórn foreldrafélagsins er með 

facbooksíðu sem er samskipta og upplýsingasíða fyrir stjórn og fulltrúa leikskólans. 

http://snjalltaekni.xoz.is/

Við leikskólann er starfandi foreldraráð. Í foreldraráði  leikskólans sitja þrír fulltrúar foreldra 

ásamt leikskólastjóra. 

Foreldraráð fundar  2 - 3 á ári eða eftir þörfum. Foreldraráð og skólastjóri eru einnig í 

tölvusamskiptum þar sem gögn og upplýsinar fara á milli. 

 

Foreldraviðtöl 

Á hverju ári eru nýir foreldrar boðaðir á kynningarfund í leikskólann sem er í umsjón  

leikskólastjóra og einnig eru foreldrar boðaðir í samtal við deildarstjóra. Nýir foreldrar eru 

boðaðir í samtal þremur til sex mánuðum eftir að barn byrjar í leikskólanum. Allir foreldrar í 

leikskólanum eru boðaðir í eitt foreldrasamtal á ári þar sem farið er yfir Heilsubók barnsins 

o.fl. Einnig er foreldrum velkomið að fá samtal hvenær sem er eða eftir þörfum. 

 

Samstarf við grenndarsamfélag 

Samstarf við skóladeild 

Samstarf við starfsmenn Fræðslusviðs er mjög reglulegt af hálfu leikskólastjóra. 

Leikskólastjóri situr reglulega fundi með leikskólafulltrúa, leikskólastjórum á Akureyri og 

nágrannasveitarfélögum. Einnig eru stjórnendur skólans í samstarfi við ráðgjafa á 

Fræðslusviðs, fræðslustjóra og ritara.  

Sérkennslustjóri  sér um og heldur utan um samskipti við ráðgjafa fyrir utan leikskólans vegna 

barna með frávik má þar nefna ráðgjafa á Fræðslusviði, Greiningarstöð ríkisins, sjúkra- og 

iðjuþjálfa og talmeinafræðinga. Sérkennslustjóri situr reglulega fundi með ráðgjafa á 

Fræðslusviði ásamt sérkennslustjórum í leikskólum Akureyrar. 

 

Krógaból hefur verið í samstarfi við Miðstöð skólaþróunar við Háskólann á Akureyri  

síðastliðin þrjú ár vegna þróunarverkefnis og er stefnt á að halda samstarfinu áfram vegna 

áframhaldandi verkefna sem tengjast læsi og snjalltækni. 

 

Gaman saman - lærum saman verður haldið í annað sinn haustið 2018 á fræðsludegi fyrir 

leikskóla Akureyrar sem Fræðslusvið Akureyrar ásamt leikskólum skipuleggja. Í ár er Gaman 

saman - lærum saman haldið í Brekkuskóla 17. október frá kl. 12:45 til 16:00 en þátttakendur 

eru frá leikskólum Akureyrar. Á dagskrá verða tveir fyrirlestrar og síðan eru fimm málstofur 

frá leikskólum utan Akureyrar og ein frá leikskóla á Akureyri.  

Samstarf við grunnskóla 

Kennarar elstu barna leikskólans eru í góðu samstarfi við Síðuskóla. Á hverju hausti hittast 

kennarar fyrstu bekkjar og kennarar elstu barna leikskólans og skipuleggja heimsóknir 

vetrarins. Leikskólinn fer í 3 - 4 heimsóknir í grunnskólann og grunnskólabörnin  koma a.m.k. 

einu sinni í heimsókn í leikskólann. Heimsóknirnar í grunnskólann eru þannig að börnin fá 

bæði að koma inn í kennslutíma og einnig að fara í íþróttatíma. Markmiðið er að brúa bilið 

milli leik- og grunnskóla. 

 

Samstarf varðandi öryggismál 

Í nokkur ár hefur leikskólinn verið í samstarfi við Slökkvilið Akureyrar. Slökkviliðið notast 

við tvo álfa, þau Loga og Glóð og koma þau í heimsókn ásamt slökkviliðsmönnun til elstu 

barnanna ár hvert. Markmiðið með heimsókninni er að veita börnunum fræðslu um eldvarnir 

og stuðla að bættum eldvörnum bæði í leikskólanum og á heimilum barnanna.  

Leikskólinn er með tvær brunaæfingar á ári og fara þær fram að vori og hausti. 

 

 


